
gǫ 88. §st, b. vuol'dĕ, læ nâmâtuvvum, sat'ta gai'bedit mak'sujuvvut
dâst gi (mi) boaʒŏǣlatusâ doaimâtâ. Jǫs ǣnĕbuk læk boaʒŏǣlatusâ
æigadiin, dâhjĕ boaʒŏǣlatus-sær've dâhjĕ ak'šieselskap'pe dâm
doaimâtâ, dâhjĕ jǫs ǣnĕbuk doaimâtik boaʒŏǣlatusâ dâm ǣdnâmist
dâhjĕ sierrâ bittain dâst, de buokkâk gæk læk boaʒŏǣlatusâi
æigadin dâhjĕ ak'šunǣrân, læk gædnĕgâsâk mak'set dâm
vâhagmavso mi læ lāǥâ miel'dĕ; si gâl'gik ǫvtâst mak'set.

b. Buok vâhagâ ǫwdâst mâid ǫw'dâlist nâmâtuvvum bǫc'cuk
læk dâkkâm dâggar ǣdnâmâ ǫlgubæl'dĕ, sat'ta gai'beduvvut
vâhagmak'so. Gǫnâgâs dâhjĕ dât gæsâ sǫn âd'da dâggar vuoi'gâdvuođâ,
sat'ta mærredit âttĕ mâidai vâhag mi læ dâk'kujuvvum
visses ǣdnâmiin, mâk læk dâggar ǣdnâmiin râw'dâlâǥâi, jâ mâi
sis'tĕ boaʒŏǣlatus ī læk lǫbalâš, gâl'ga gullât bâggjĕlist, a. vuol'dĕ,
nâmâtuvvum ǫwdâstvas'tadus-mærradusâ vuollai. Dâggar
ǣdnâmii rājiid fer'ti dâllĕ dar'kelit mærredit.

c. Jǫs ǫw'dâlist nâmâtuvvum bǫc'cuk bǭttik boaʒŏcuottom-distrik'tii
(2. §), gâl'gik dâi bǫc'cui æigad dâhjĕ æigadâk (ak'šunǣrâk)
big'gjujuvvut ǭsulâǯǯân boaʒŏguottom-distrivtâ ǫk'tâsâš
ǫwdâstvas'tadussii, mân birrâ 42. §st sar'dnujuvvu, dâggar vâhagâ
harrai mi dǫbbĕ læ dâk'kujuvvum dâm aigĕ gǫ bǫc'cuk ar'vâluvvujik
dǫbbĕ læmâš ǫrromin, dâddĕ dâm lakkai âttĕ boaʒŏæigadist
dâhjĕ boaʒŏæigadiin læ mak'set duššĕ nuvt stuorrâ
oasse vâhagmak'so-ruđâin jâ gǫloin âttĕ dât vas'tedâ su (sin)
boaʒŏlǫkkui mâŋemus lǫkkâmâ dâhjĕ dieđo-âd'demâ miel'dĕ.

d. Dât mærradus mi čuoǯ'ǯo 42. § nubbe oasest, boatta
sistdoalos miel'dĕ âdnui.

Jǫs boaʒŏæigad (stiw'râ) duottân čājetâ, âttĕ ī ǫk'tâge su
bǫc'cuin (boaʒŏǣlatus-særve bǫc'cuin) læk ǭsulâš vâhagdâkkâmii,
de oaǯ'ǯo sǫn (dât) gæk læk ǭsulâǯǯâk ǫwdâstvas'tadussii,
gai'bedit mak'sujuvvum ruđâid ruok'tŏt 65. § mâŋemus oase
ǫwdâbæl'dĕ čuoǯ'ǯo oasest nâmâtuvvum juoǥâdæme miel'dĕ.

92. §. Mân vuoǥe miel'dĕ gâl'ga gai'bedit mak'sujuvvut
vâhagâ mâid bǫc'cuk læk dâkkâm.

a. Dât gi vâhagâ læ gil'lam fer'ti, jǫs mavso dat'to, biggjât
mak'sogai'badusâs dâi mærradusâi miel'dĕ mâk sivil lākkâāššii
birrâ læk fāmost.

